MALTA

KAMRA TAD-DEPUTATI

KUMITAT PERMANENTI DWAR IL-KONTIJIET PUBBLIĊI

(Rapport Uffiċjali u Rivedut)

L-GĦAXAR PARLAMENT

Laqgħa Nru. 3

L-Erbgħa, 22 ta' Ottubru, 2003

Stampat fl-Uffiċċju ta' l-Iskrivan

Kamra tad-Deputati

Malta

Prezz Lm1

L-GĦAXAR PARLAMENT

KUMITAT PERMANENTI DWAR IL-KONTIJIET PUBBLIĊI

Laqgħa Nru. 3

L-Erbgħa, 22 ta’ Ottubru, 2003

Il-Kumitat iltaqa' fil-Palazz, il-Belt Valletta, fis-7:12 p.m.

Talba

MINUTI

Il-Minuti tal-Laqgħa Nru. 2 li saret  fit-8 ta’ Ottubru, 2003,  ġew konfermati.

  THE CHAIRMAN (Onor. Charles Mangion):   Bħala korrispondenza s-segretarja tal-Kumitat qed tinformana li l-IPSE bagħtu l-financial statements tagħhom.     

Nistgħu issa ngħaddu għall-item li għandna fuq l-aġenda tal-lum u nistieden mal-ewwel fuq il-mejda magħna lill-Awditur Ġenerali.

RAPPORT ANNWALI TA’ L-AWDITUR ĠENERALI GĦAS-SENA 2001 (Kont.)

Is-Sur Joseph G. Galea ħa postu madwar il-Mejda.

  THE CHAIRMAN:  L-ewwel item li għandna jirrigwarda r-write off of expired  drugs u nistieden magħna lill-uffiċjali mill-Ministeru tal-Politika Soċjali.

Is-Sur Joe Ebejer, is-Sur Ronald Fiorentino u s-Sur Michael Bezzina ħadu posthom madwar il-Mejda.  

  THE CHAIRMAN: Xtaqt nibda biex nistaqsi jekk mill-2001 sal-lum f’dak li għandu x’jaqsam ma’ expired drugs u mediċini ġietx introdotta xi forma ta’ kontroll?  Is-sistema nbidlet?  X’qed isir?   

  IS-SUR JOE EBEJER (Segretarju Permanenti fil-Ministeru tal-Politika Soċjali):  Mr Chairman, qabel xejn nixtieq nagħmel kjarfika żgħira dwar l-aħħar parti tar-rapport fejn jingħad li l-kummenti tal-management ma waslux sad-data tal-pubblikazzjoni.   Tajjeb li wieħed jgħid li s-Sur Bezzina,  bħala l-kap tad-dipartiment responsabbli,  kien irċeva draft tar-rapport ta’ l-Awditur Ġenerali flimkien ma’ ittra li kienet iġġib id-data tat-2 ta’ Ottubru, 2002,  u kif isir is-soltu kien intalab jikkummenta dwar dan ir-rapport sat-23 ta’ Ottubru.   Issa jien informat mis-Sur Bezzina li skond ir-records tad-dipartiment tiegħu kien bagħat il-kummenti tiegħu flimkien ma’ ittra li kienet iġġib id-data tal-21 ta’ Ottubru   jiġifieri fi żmien it-terminu mitlub mill-Awditur Ġenerali.   Dan qed ngħidu sempliċement bħala kjarifika.

Rigward id-diversi rakkmandazzjonijiet ta’ l-Awditur Ġenerali rrid ngħid li d-dipartiment ħa diversi passi biex jindirizzahom, fosthom li bi qbil mad-Diviżjoni tas-Saħħa¸ mis-sena d-dieħla l-vot tal-mediċinali tar-residenza St. Vincent de Paule se jibda jidher taħt  is-sub-head ta’ din ir-residenza¸ eżattament taħt il-vot ta’ l-Elderly and Community Services Department.   

Huwa mportanti li ngħid ukoll li f’Awissu ta’ l-2002 fl-ispiżerija ġew impjegati żewġ farmaċisti ġodda u data entry operator biex idaħħal id-data tal-mediċinali fuq sistema komputerizzata li ġiet built in-house.   Din is-sistema tirrekordja l-isem tal-mediċina, id-dosage tagħha¸  l-ammont ta’ pilloli,  id-data ta’ l-iskadenza – din ma kenitx teżisti qabel - u d-data ta’ meta tkun iddaħħlet u nħarġet mill-ispiżerija l-mediċina rispettiva.   Biex jiġu written off mediċini skaduti jrid ikun hemm l-approvazzjoni tiegħi bħala segretarju permanenti fuq rakkmandazzjoni ta’ bord – dan irid ikun irrikkmandat ukoll mill-kap tad-dipartiment – li jkun kompost minn impjegati li ma jkunux jagħmlu parti mid-dipartiment. 

Fil-fatt riċentement id-direttur informani li wasalna biex nikkostitwixxu dan il-bord u jien qed nistennih jibgħatli r-rakkmandazzjonijiet biex napprova t-twaqqif tiegħu.   Ovvjament dan sakemm ikun hemm stock raġonevoli ta’ mediċini skaduti.   Hawnhekk m’aħniex qed nitkellmu fuq l-Isptar San Luqa jew inkella fuq xi sptar kbir - għalkemm f’din ir-residenza hemm 1,100 resident -  u allura l-ammont ta’ mediċini huwa żgħir.   

Kumment ieħor ta’ l-Awditur Ġenerali kien dwar l-aċċess fejn intqal li qabel kien hemm il-faċilità ta’ aċċess ta’ diversi mpjegati u forsi anke tal-pubbliku għall-ispiżerija u għall-istores tal-mediċini.   Li nista’ ngħid hu li jien informat mid-dipartiment li issa dan l-aċċess ġie ristrett għall-impjegati li hemm fl-ispiżerija u għan-nies responsabbli mill-istess spiżerija.       

Rigward ir-rakkmandazzjoni li jintbagħat staff biex ikun familjari ma’ l-accrual accounting system informat li d-dipartiment bagħat uffiċjali tiegħu mill-accounts section għal diversi korsijiet.    Għal dak li jirrigwarda storage ta’ mediċinali sar xkaffar ġdid u ġie stallat l-air-conditioning fl-istores biex iżomm il-mediċinali fit-temperatura ġusta.   Minbarra s-sistema komputerizzata li semmejt qabel, qed jiġu updated ukoll l-istock ledgers u l-bin cards tal-mediċini.   Jien informat li dan l-eżerċizzju huwa mistenni li jiġi finalizzat sa l-aħħar ta’ din is-sena.

Nikkonferma li kull ħruġ ta’ mediċina issa qed ikun soġġett għar-requisition – hawnhekk qed nirriferi għal meta tiġi mitluba mediċina mill-ward level - u qed issir ukoll verifika mad-Diviżjoni tas-Saħħa dwar dawk l-impjegati li għandhom dritt għall-mediċina b’xejn.  Fil-fatt id-dipartiment informani li dawn l-impjegati jieħdu l-mediċini biss jekk jippreżentaw il-grey card u r-riċetta rispettiva mit-tabib tagħhom.    Dawn huma l-kumment ġenerali tiegħi.   

  THE CHAIRMAN:  Is-Sur Galea.

  IS-SUR JOSEPH G. GALEA (Awditur Ġenerali):  Naħseb li huwa fair ħafna min-naħa tiegħi li ngħid li s-Sur Ebejer għandu raġun għax il-kap tad-dipartiment kien bagħat ir-replies in time pero` għal xi raġuni dawn ma ġewx identifikati.  

  THE CHAIRMAN:  Il-Ministru Gatt.

  ONOR. AUSTIN GATT (Ministru għat-Teknoloġija ta’ l-Informatika u l-Investiment):  Sur Ebejer, jekk smajt sew inti għedt li l-vot għall-mediċina se jibda jidher taħt il-vot ta’ l-Elderly and Community Services Department.   Dan ifisser li l-procurement se jibda jsir mill-Ministeru għall-Politika Soċjali jew se jibqa’ jsir  mill-Ministeru tas-Saħħa? 

  S-SUR JOE EBEJER:   Fl-opinjoni tiegħi, ma jagħmilx sens li joqgħod isir tendering process għal kull tip ta’ mediċina għax noqogħdu niddupplikaw ix-xogħol.  Għalhekk il-procurement se jibda jsir mill-Elderly and Community Services Department pero` abbażi ta’ tenders li jkunu ħarġu l-Ministeru tas-Saħħa.    

  ONOR.  AUSTIN GATT:  Jien naqbel ma’ dan perfettament għax huwa mportanti li ma niddupplikawx l-affarijiet jekk irridu li l-ispejjeż ma jogħlewx.   

Konnessa ma’ din, jekk fhimt sew, Sur Ebejer inti għedt ukoll li nbniet sistema ta’ IT in-house biex tikkontrolla l-mediċini pero` at the same time għedt ukoll li l-istock ledgers u l-bin cards jiġu updated manwalment.   Issa hawnhekk nixtieq nagħmel xi mistoqsijiet:  Għalfejn is-sistema ġiet mibnija in-house meta safejn naf jien, subject to correction,  il-Ministeru tas-Saħħa għandu sistema which is easily transported?   Jagħmel  sens li din is-sistema m’hijiex imqabbda mal-Ministeru tas-Saħħa speċjalment issa li se jkun hemm l-accounting separat u allura huwa mportanti li jkun hemm komunikazzjoni bejn is-sistemi speċjalment f’dak li għandu x’jaqsmu ma’ stock levels?     Imbagħad irrid ngħid – mingħajr ma nidħol wisq fid-dettall – li nsibha ftit stramba li jkollok sistema komputerizzata u mbagħad tagħmel updating ta’ ledgers u bin cards manwalment.  

  IS-SUR JOE EBEJER:   Se nibda mill-aħħar punt.  Huwa rikjest,  anke mill-Awditur Ġenerali, li ma’ kull tip ta’ mediċina jkollok il-bin cards li fihom ikun hemm id-deskrizzjoni tal-mediċina, meta daħlet u d-dettalji l-oħra kollha.   Safejn naf jien  din hija waħda mir-rakkmandazzjonijiet li għamel l-Awditur Ġenerali fejn qed jgħid li huwa meħtieġ li ma’ kull tip ta’ mediċina jkun hemm ir-respective bin card mimlija.  L-istess ngħid għal dak li jirrigwarda l-istock ledgers għax minbarra li jkollok l-istock fuq is-sistema komputerizzata għandu jkollok ukoll l-istock ledgers.

  ONOR. AUSTIN GATT:  Jien din naraha stramba ħafna.   Fil-fatt hekk hu Sur Galea?

  IS-SUR JOSEPH G. GALEA: Fil-fatt fir-residenza St. Vincent de Paule bin cards kien ikun hemm imma ma kenux jirriflettu l-kwantità u s-sizes li suppost jirriflettu.  S’issa r-regolamenti għadhom hekk u dak li jkun hemm fuq il-bin card għandek issibu għaliex kien qed jiġri li jkun hemm xi ħadd li jkollu bżonn xi ħaġa, jeħodha u l-bin card tibqa’ l-istess.   Allura l-ewwel step għandha tkun li jkun hemm sistema komputerizzata aċċettata u operata f’sens ta’ kontroll assolut.  Għalhekk aħna ħsibna li sakemm ikollna din is-sistema ġdida nibqgħu għaddejjin b’din is-sistema li veru li hija daqsxejn pedantika.  

   ONOR. AUSTIN GATT:  Qed nifhem pero` huwa żgur li long-term dan ma jagħmilx sens.    Jekk iżżomm iż-żewġ sistemi tkun qed tagħmel dan għal żewġ raġunijiet; jew għax is-sistema ma tkunx kompluta u allura ma tagħtix stock control,   stock insurance, audit trail ta’ min jidħol u ma jidħolx u password eċċ. -   naħseb li l-iżball li sar kien li din is-sistema ġiet mibnija in-house -  jew inkella    din hija a transitionary phase.  Allura x’inhi l-pożizzjoni llum? Is-sistema ma tipprovdix din l-informazzjoni jew inkella tipprovdiha pero` there is a transitionary phase sakemm qed tirranġa  ż-żewġ sistemi flimkien?

  IS-SUR JOE EBEJER:  Din is-sistema nbniet in-house ta’ malajr bħala stopgap sakemm ikollna s-sistema in place biex nindirizzaw l-issue ta’ l-expired drugs li ma kien hemm ebda kontroll assolut fuqu kif sab l-Awditur. Fil-fatt nista’ ngħid li jien iffirmajt ir-requistion lill-MITTS  biex jistallawlna s-sistema.    

  ONOR. AUSTIN GATT:  Fil-fatt din hija tweġiba għall-aħħar domanda.   Jekk fhimtek sew, Sur Ebejer, għedt li biex tagħmel ir-write-off ta’ l-expired drugs trid tappunta bord biex jagħmel l-awtorizzazzjoni.  Nimmaġina li dan huwa xi regolament li jeżisti x’imkien imma jekk għandek expired drugs  hemm bżonn ikun hemm bord biex jgħid li huma expired?  Naħseb li hawnhekk ikun aħjar jekk jirrispondini l-Awditur għax ma naħsibx li huwa kompitu tas-Sur Ebejer.  

  IS-SUR JOSEPH G. GALEA:  Jekk kemm-il darba hemm bżonn ta’ bord u f’dawn il-każijiet il-bord ikun qiegħed hemmhekk biex sempliċement jagħmel endorsement ta’ dak li jkun sab¸ it’s up to the department  at permanent secretary  level biex jara li jekk ikun hemm stock expired ma jkunx hemm ħafna dewmien.   

  ONOR. AUSTIN GATT:  Pero` d-domanda hija sempliċi.  Huwa veru li wieħed jista’ jdur mar-regolarment u jgħid li l-permanent secretary se jdum biex jagħmel bord ħalli jara jekk id-drugs ikunu kollha expired, pero’ fid-dinja tal-lum hemm bżonn nagħmlu bord biex naraw jekk drug tkunx expired?  Ma jistax xi ħadd jiffirma u jgħid li d-drugs huma expired?   This is not a subjective decision but completely objective;  jekk huma skaduti armihom!    

  IS-SUR JOSEPH G. GALEA:   Il-bżonn ta’ bord għal permanent secretary huwa minħabba l-fatt li jkun hemm domanda għal xi pilloli meta l-passat ikun wera li l-użu tagħhom kien “daqstant” u ma kienx hemm bżonn li ssir ordni.  

  ONOR. AUSTIN GATT:  Jiddispjaċini imma hawnhekk ma naqbilx miegħek.  Il-bord qed isir biex jagħmel ir-write-off biss.  Issa jekk qed ngħidu li fuq il-konklużjoni ta’ kemm għandek ammonti ta’ write-offs għandha ssir investigazzjoni għal min ikun ordna aktar, ħaġa oħra.   Pero` biex niddeċiedu li fuq drug ikun hemm data li skadiet hemm bżonn nagħmlu bord?

  IS-SUR JOSEPH G. GALEA:  Pero` l-bord mhux biss qiegħed biex jgħid jekk dawn id-drugs għandhomx jiġu distrutti jew le.    Il-bord irid jara wkoll kif u għaliex dak li jkun ikun ħalla drug tiġi expired.    

  ONOR. AUSTIN GATT:  Jien fhimt lill-permanent secretary jgħid -  fil-fatt anke r-rapport qiegħed jgħid hekk -  li biex ikun hemm ir-write-off mill-kotba finanzjarji ta’ drug li tkun expired, il-proċess huwa bħall-proċess tal-karozzi, ta’ l-għodda  tal-public works u ta’ dawn l-affarijiet kollha li,  tajjeb jew ħażin,  jista’ jkun hemm soġġettività fihom ukoll.  Mela dan huwa l-istess proċess li napplikaw kullimkien.   Allura jien nistaqsi:  Fuq xi ħaġa li hija oġġettiva daqstant,  hemm bżonn nagħmlu bord just to write off?

  IS-SUR JOSEPH G. GALEA: Naħseb li aħjar jispjega l-permanent secretary għaliex isir il-bord.  Jekk drug tkun expired m’hemmx x’tagħmel imma qabel tasal għal xi konklużjoni trid tara għalfejn ikun hemm kwantità ta’ mediċina li tkun ġiet akkumulata u tħalliet tiġi expired.  

  ONOR. AUSTIN GATT:  Given li hu hekk, ir-write-off meta ssir?  Meta tispiċċa l-investigazzjoni,  jekk ikun hemm? Jew inkella ssir ir-write-off immedjatament imbagħad l-investigazzjoni tibqa’ għaddejja?

  IS-SUR JOSEPH G. GALEA: Naħseb li l-permanent secretary irid ikollu rakkmandazzjoni mill-bord ħalli meta nsibu li jkun hemm xi  100 tużżana pilloli¸ per eżempju,  li jkunu baqgħu żejda u skadew jgħid x’ikun sar eżattament. Ovvjament dawn it-tip ta’ pilloli jridu jiġu written off u mbagħad sta għall- permanent secretary biex jinvestiga għaliex tkun akkumulat dik il-kwantità.    Pero` kif qed jingħad, prima facie r-write-off huwa a technical exercise għax dawk il-pilloli ma jkunux se jintużaw.   Għalhekk sakemm jasal għar-raġunijiet kollha,  il-permanent secretary għandu jkun jaf – kieku jien hekk nagħmel -  għaliex dik il-kwantità tkun waslet fi stat li tiġi written off.  

  ONOR. AUSTIN GATT:  Fil-prinċipju ma naqbilx li għandu jsir hekk, pero` ejjew ngħidu li jsir hekk.   I don’t contest this point.   Il-punt tiegħi huwa aktar tekniku.   Jekk din l-investigazzjoni ddum għaddejja 18-il xahar jew sentejn, ir-write-off meta ssir?  Wara sentejn jew immedjatament?

  IS-SUR JOSEPH G. GALEA:  Skond ir-regolamenti r-write-off issir mal-firma tal-permanent secretary.     

  ONOR. AUSTIN GATT:  Mela jekk il-permanent secretary jordna investigazzjoni¸ meta jiffirma biex issir ir-write-off? Immedjatament? Jew wara l-investigazzjoni?

  IS-SUR JOE EBEJER:  Il-proċess hu bħal kull write-off ieħor jiġifieri jiġi rakkmandat il-bord, dan jinvestiga u jara jekk il-mediċini jkunux skaduti jew le, jibgħat ir-rakkmandazzjoni tiegħu lili fejn jgħidli li,  per eżempju,  ikun hemm xi żewġ tużżani Panadols skaduti,  jien napprova r-write-off tagħhom u dak il-ħin jiġu written off.     

  ONOR. AUSTIN GATT:  Allura jekk tkun trid issir investigazzjoni għax forsi jkun hemm wisq mediċini skaduti u dak li jkun ikun irid ikun jaf x’wassal għal dan¸ ir-write-off meta ssir?  Qabel ma tibda l-investigazzjoni?  Jew wara li tispiċċa?   

  IS-SUR JOE EBEJER:  Jien ir-write-off nagħmilha immedjatament kif nirċievi r-rakkmandazzjoni, pero` l-investigazzjoni għaliex xi ħadd ikun ordna xi 12-il tużżana pilloli¸ per eżempju, nagħmilha wara.   Xtaqt hawnhekk inżid xi ħaġa oħra ma’ dak li qal l-Awditur Ġenerali.    

Il-bord huwa wkoll mezz ta’ kontroll, fis-sens li jien nirċievi request biex nagħmel write-off ta’ għaxar tużżani kaxxi Panadols,  meta fil-fatt ħames tużżani minnhom ikunu expired u ħames tużżani oħra jkunu naqsu mod ieħor.  Jekk ma jkunx hemm dan il-bord li jkun qed jara dawn l-affarijiet fiżikament jista’ ma jkunx hemm dan it-tip ta’ kontroll.   Għalhekk l-affarijiet jonqsu u jiġu written off mingħajr ma jkunu expired.      

  THE CHAIRMAN:  Pero` min jirrikkmandalek biex tagħmel hekk?   

  IS-SUR JOE EBEJER:   Il-kap tad-dipartiment.

  THE CHAIRMAN:  Allura l-kap tad-dipartiment jirrikmanda biex dawn il-mediċini jkunu written off mingħajr ma jkun aċċerta ruħu jekk jeżistux jew le?

  IS-SUR JOE EBEJER:  Imma l-kap tad-dipartiment ma jmurx jiċċekkjahom hu fiżikament.     

  THE CHAIRMAN:  Fl-aħħar mill-aħħar xi ħadd irid ikun responsabbli biex iwassal l-informazzjoni u jagħmel check fiżiku.      (Interruzzjonijiet) 

  IS-SUR  MICHAEL BEZZINA (Director, Elderly and Community Services Department):   Fil-każ tagħna jkun iċ-chief pharmacist tar-residenza St. Vincent de Paule.

  ONOR. AUSTIN GATT:  Imma kien hemm każijiet bħal dawn? 

  IS-SUR JOE EBEJER:    Le, pero` nimmaġina li din hija waħda mill-kontrolli għaliex jiġi stabbilit il-bord.

  THE CHAIRMAN:  L-Onor. Farrugia.

  ONOR. MICHAEL FARRUGIA:  Waħda mill-affarijiet li għadni ma nistax nifhem – din semmiha diġà l-Onor. Gatt -  hija għaliex is-sistema ġiet built in-house meta diġà teżisti waħda fil-medical stores.   Qed ngħid dan għas-sempliċi raġuni li anke f’rapporti preċedenti ta’ l-Awditur issemma li għal snin sħaħ kienu pprovaw jagħmlu sistemi komputerizzati fil-medical stores li fil-fatt ma kenux irnexxew, inkluż waħda li kienet saret mill-MITTS.  Dan apparti li ma kellniex all the necessary information fiha li tagħtik is-sistema.   

Wara kienet saret waħda li suppost kienet short-term imma milli jidher baqgħet short-term u għadha qatt ma ġiet żviluppata.  Pero` apparti minn dan, għaliex meta għandek sistema li għall-ewwel darba bdiet tagħtik ir-riżultati¸ mortu għal sistema in-house?   Għallinqas is-sistema komputerizzata u s-sistema ta’ bin cards kienu qed joqorbu aktar lejn xulxin milli qatt kienu qabel.   Jien ma nafx kif meta kellek sistema li diġà kienet qed tagħti riżultati  nħass il-bżonn li tinħoloq sistema ġdida li ma nafux jekk din hux se tirnexxi jew le.    Ma setax kien hemm kuntatt mad-Dipartiment tas-Saħħa jew mal-permanent secretary – fil-fatt il-medical stores ma jaqgħux taħt id-Dipartiment tas-Saħħa imma taħt il-permanent secretary - biex dik is-sistema tiġi trasferita?   Kien hemm għalfejn tinħoloq sistema kompletament ġdida?

  IS-SUR JOE EBEJER:  Kif għedt diġà,  saret requisition biex din is-sistema tiġi stallata fuq is-sistema ta’ St Vincent de Paule u l-indikazzjonijiet huma li rridu ċertu żmien biex tal-MITTS jiġu jistallawhielna.   Għalhekk biex nindirizzaw l-issue tar-rapport ta’ l-Awditur Ġenerali dehrilna li għal stopgap solution nagħmlu din is-sistema in-house u allura ma nippretendix li din ikun fiha xi audit trails jew …  (Interruzzjonijiet)

  ONOR. MICHAEL FARRUGIA:   Imma jekk għandek sistema li diġà qed tagħti riżultati għalfejn inħass il-bżonn li toħolqu sistema differenti?

  IS-SUR JOE EBEJER:  Pero` dik is-sistema kienet għadha mhijiex stallata.   

  ONOR. MICHAEL FARRUGIA:   Mela ħalli nagħmel mistoqsija oħra.  Qed jingħad li din is-sistema se jkun fiha l-isem tal-prodott, id-dosage, l-expiry date u l-in and out.   Issa s-sistema l-oħra li hemm fil-medical stores fiha aktar informazzjoni minn din is-sistema ta’ l-in-house.    Allura meta jkollok prodott li jkun wasal biex jiskadi diġà jkollok idea tal-batch numbers u tal-prezz mentri din is-sistema li qed joħolqu ma tagħtix din l-informazzjoni.   Fil-fatt il-GPS diġà għandhom.   

Xi ħaġa oħra li nixtieq nistaqsi hija x’inhi r-raġuni li ċerti prodotti jitħallew jiskadu.  Naf li waħda mill-problemi li hemm fil-GPS hija li ħadd ma jindenja ruħu jġib fuq quddiem il-prodotti li jkunu fuq wara ta’ l-ixkafef u l-prodotti l-ġodda jpoġġihom fuq wara.   Issa din hija xi ħaġa sempliċi fi storage system.   Hemmhekk għandkom l-istess problema?  Fil-każ x’qed isir biex dawk il-prodotti jkunu jistgħu jinġiebu fuq quddiem?   

Suppost li b’sistema komputerizzata tingħata informazzjoni dwar kemm ikollok prodotti li jkunu se jiskadu ħalli dawn jinġiebu fuq quddiem biex jintużaw l-ewwel huma u għalhekk huwa mportanti ħafna l-batch number.    B’dan il-mod il-prodotti l-ġodda ma jintużawx qabel dawk li jkun hemm diġà. Fil-fatt din il-problema kienet instabet meta kienu ntremew b’madwar Lm0.5 miljun f’mediċini.   

  IS-SUR MICHAEL BEZZINA:  Mr Chairman¸ se nirrispondi jien bil-permess tal-permanent secretary.  Fil-fatt wara l-audit report għedna li xi ħaġa trid issir biex inkunu bdejna nagħmlu xi ħaġa fid-direzzjoni t-tajba.  Għalhekk ħsibna fuq sistema in-house u barra minn hekk f’Awissu ta’ l-2002 irreklutajna żewġ farmaċisti li wieħed minnhom kien jaħdem Zammit Clapp Hospital.  

Irrid ngħid li din is-sistema qed tagħtina ċerta informazzjoni, l-ewwelnett għax id-domanda għal mediċini li nixtru mill-Isptar San Luqa qed tiġi kkontrollata diġà u allura nixtru dak li jkun hemm bżonn, u t-tieni nett b’dan l-in-house computer programme qegħdin nimxu dejjem mill-aħħar batch.   Issa huwa veru li ma jkunx hemm il-batch number imma l-expiry date hemmhekk tkun.  Allura dejjem qed nieħdu mill-aħħar ħalli l-mediċini l-ġodda qatt ma jintużaw qabel il-qodma.  Fil-fatt ma tantx għandna items to be written off għax dejjem nieħdu minn ta’ l-aħħar.   Anzi, fuq inizjattiva tas-supretendent – u nirringrazzjak minn hawnhekk għan-nom tal-kumitat – meta jasal ċertu prodott li jkun se jiskadi fi żmien xahrejn jew tlieta,  tiġi ċirkolata notifika lin-nursing officers fil-wards u anke lit-tobba biex jekk ikunu se jordnaw xi antibiotic,  per eżempju,  ikunu jafu b’dan il-prodott.  Għalhekk il-medical staff ikun jaf li jkun hemm dan il-prodott li jkun se jiskadi.   

Dan ifisser li bis-sistema in-house li għandna dejjem inkunu nafu meta jkunu se jiskadu l-mediċini. Għalkemm din is-sistema m’hijiex irrikmandata mill-Awditur Ġenerali,  s’issa qed taħdem u mhux qed ikollna ħafna ħela.     

  ONOR. MICHAEL FARRUGIA:  Ladarba qed titħaddem is-sistema li l-mediċina tinġieb mill-Isptar San Luqa ma nistenniex li se jkun hemm ħafna mediċini skaduti.  Dawn huma affarijiet ovvji.   L-ewwelnett għandek numru ta’ pazjenti li bażikament ikunu stabbli, għandek kondizzjonijiet li ħafna drabi jkunu kroniċi u ħafna pazjenti bażikament ikollhom sistema ta’ mediċini …  (Interruzzjonijiet)  Jiġifieri Allaħares ikun hemm ħafna mediċini  skaduti.

Pero` apparti minn hekk, bħala responsabbiltà ta’ storage aktar għandek problema n-naħa tal-GPS għax jekk jispiċċa l-istock tar-residenza ta’ St Vincent de Paule,  imorru għand il-GPS ħalli jagħtuhom daqsxejn supply.   Mela jekk hemmhekk ikun hemm ruxxmata mediċini skaduti ngħid li jkun hemm xi ħaġa ħażina.   Pero` lili qed tinkwetani l-kwestjoni  tal-batch numbers għax dawn jagħtuk informazzjoni utli ħafna biex tkun tista’ tiddentifika l-prodotti li jkunu waslu biex jiskadu.  Għalhekk nixtieq li l-kwestjoni tal-batch numbers tkun waħda mill-konsiderazzjonijiet li jkun hemm fis-sistema ta’ komputerizzazzjoni għax din tinkludi l-informazzjoni li jkollok bżonn u allura dak li jkun ma joqgħodx ifittex kull item.   Jekk inti tagħmel l-istorage by batching, lot skadut faċilment tneħħih.    

Nixtieq inkun naf ukoll jekk il-prodotti skaduti tarmuhomx intom jew inkella tibagħtuhomx id-Dipartiment tas-Saħħa ħalli dan jiddisponi minnhom.   F’dan il-każ kif jiddisponu minnhom?  

  IS-SUR MICHAEL BEZZINA:  S’issa għadna ma rmejna xejn għax at ward level jerfgħuhom fl-istore.  Fil-fatt ftit taż-żmien ilu għedt lis-Sur Ebejer¸ li huwa l-permanent secretary tiegħi¸ li wasal il-waqt li jawtorizza l-bord ħalli niddisponu minn xi lots li hemm.   Ma rridux ninsew li fl-1999 inqtajna minn mal-Ministeru tas-Saħħa u ġejna taħt il-Ministeru għall-Politika Soċjali.      

  ONOR. MICHAEL FARRUGIA:  Ejjew ngħidu li min-naħa ta’ l-ispiżerija ma jkunx hemm mediċini skaduti, imma imbagħad at ward level qed ikollna mediċini skaduti?  Il-farmaċisti qegħdin imorru jduru s-swali u jagħmlu l-assessment neċessarju biex jaraw jekk ikunx hemm affarijiet skaduti?  Jew inkella dan ix-xogħol isir min-naħa tan-nursing officers?  U f’każ li jkun hemm mediċini skaduti n-nursing officer taqbad u titfagħhom fit-toilet  u ma jkun hemm l-ebda reporting li huma skaduti?  Ladarba huwa aktar faċli mill-Isptar San Luqa – din irridu nammettuha – li f’St Vincent de Paule ikollok audit trail ta’ kemm qed jittieħdu mediċini mis-swali¸ isiru xi rapporti fis-swali on a weekly jew monthly basis - dan trid tiddeċidih l-amministrazzjoni – dwar x’mediċini jkunu qed jieħdu l-pazjenti biex wieħed ikun jaf f’din ir-residenza kemm qed jiġi kkunsmat mit-tali common drug?  Dan it-tip ta’ audit trail artifiċjali li mhuwiex daqshekk dettaljat u komputerizzat qiegħed isir biex wieħed jara li dak li mhux qed jinsteraq mill-istores mhux qed jinsteraq mill-wards?   X’qed isir biex ikun hemm aktar kontrolli?  

  IS-SUR RONALD FIORENTINO (Medical Supretendent, St. Vincent de Paule Residence):  Fil-fatt il-procurement isir billi n-nursing officer jagħmel ir-requistion normali tal-pilloli fuq ktieb apposta – dan konna urejnih lill-Awditur Ġenerali – li mbagħad jiġu endorsed mit-tabib u jmorru l-ispiżerija.  Għalhekk l-ispiżerija toħroġ il-kwantità li tkun ġiet mitluba mis-sala.   Ir-responsabbiltà  tat-tqassim tal-pilloli hija ta’ nursing officer jew inkella ta’ qualified nurse u kull treatment li jingħata lill-pazjent jiġi endorsed.  Dan ifisser li għal kull pillola li toħroġ ikun hemm il-firma tal-persuna inkarigata mit-tqassim tal-pilloli.

Fuq rakkmandazzjoni ta’ l-NAO se nibdlu l-ktieb; fil-fatt se jsir in duplicate u serialized.  Mill-1 ta’ Jannar ‘il quddiem se jkunu ħarġu l-kotba l-ġodda u se jkun hemm audit trail aħjar.   Aħna konna bdejna d-diskussjonijiet mad-direttur biex għall-budget li ġej¸ il-unit dose system tiġi ntrodotta ġewwa St. Vincent de Paule.  Il-unit dose system se tkun aktar cost effective għall-anzjan f’dak li għandu x’jaqsam ma’ pilloli għax diġà nafu d-database ta’ x’għandna pilloli u x’qed jieħu kull anzjan.  Fil-fatt meta kienu ġew l-awdituri għamilna general audit ta’ kull persuna, qabbilna l-pilloli by treatment chart for each and every patient li hemm ġewwa St. Vincent de Paule u għandna a fairly good idea tal-pilloli li jiġu kkunsmati.   Allura f’dak il-każ¸  jekk se tidħol il-unit dose system il-mediċina se tkun ippreparata diġà ġewwa l-farmaċija u toħroġ individwalizzata għall-persuna li tkun qiegħda at ward level.   B’hekk inkunu mija fil-mija ċerti li l-pillola li tkun inħarġet  mill-ispiżerija tkun waslet għand il-klijent tagħna at ward level.

  THE CHAIRMAN:  L-Onor. Falzon. 

  ONOR.  JOSEPH  FALZON:   Hemm xi figura dwar kemm qed jiġu skaduti mediċini minħabba l-fatt li mhux qed jiġu stored at the required temperatures?  Per eżempju, l-Onor. Farrugia qal  li ħafna mediċini qed jiġu stored f’huts fejn it-temperatures huma kbar immens.  Jien kont involut f’każ dirett għaliex kien hemm rikjesta anke lill-Works Division biex jinbnew faċilitajiet aħjar ta’ storage places for adequate temperatures għall-mediċini.       

  IS-SUR MICHEAL BEZZINA:   L-ispiżerija ta’ St. Vincent de Paule hija attrezzata bħal spizerija normali, bl-istorage room, bid-dispensing room¸  bix-shelving u b’kollox.    Għalhekk din l-issue ta’ huts ma fhimthiex.    X’qed nifhmu b’hut?

  ONOR. JOSEPH FALZON:  Jien qed nirriferi għall-huts ta’ Ta’ Qali li fihom jiġu stored il-mediċini.   Jista’ jkun li dan il-każ ma jappartjenix lilkom imma  jien qed nirreferi għal dawk it-tip ta’ storage places.

  IS-SUR MICHEAL BEZZINA:  Il-mediċini jiġu stored fl-istore room kif suppost u l-kwestjoni ta’ expired drugs fil-każ m’għandhiex x’taqsam ma’ humidity or high temperatures imma ma’ data.  

  ONOR. JOSEPH FALZON:  Imma hemm każijiet bħal dawn?   

  IS-SUR MICHAEL BEZZINA:  Il-każijiet li jkollna aħna kollha jkollhom x’jaqsmu ma’ expiry dates.   

  THE CHAIRMAN:  Nistgħu nkunu nafu l-valur tal-mediċini li ġew mormija għax kienu skaduti? 

  IS-SUR MICHAEL BEZZINA:  Ma nafx nirrispondik imma jgħidu li l-ammont kien baxx.   

  ONOR. MICHAEL FARRUGIA:  Għalhekk jien għedt li huwa importanti li tiddaħħal l-informazzjoni tal-mediċina bil-prezz b’kollox. 

  THE CHAIRMAN:  Aktar domandi?  L-Onor. Arrigo.

  ONOR. ROBERT ARRIGO:  Fil-fatt dik hija waħda mill-mistoqsijiet li kont se nagħmel.  Ma nafx jekk il-frażi "write-off of expiry drugs’’ hijiex the correct terminology għax mid-dehra r-write-off ma jsirx biss fir-rigward ta' expired drugs imma wkoll fir-rigward ta' missing drugs.  Għalhekk il-heading ma naħsibx li huwa eżatt.  Issa li rrid nistaqsi huwa jekk l-ammonti jikkomparawx mas-snin li għaddew, jekk l-istaff għandux entitlement għal xi ammont jew xi flus u jekk min jimla l-bin cards - jekk kemm-il darba s-sistema tal-bin cards hija l-iktar sistema li qed tintuża, għalkemm hija sistema antika - huwiex l-istess wieħed li jieħu l-prodotti minn fuq ix-shelf.

  IS-SUR JOSEPH G. GALEA:  Naħseb li d-direttur huwa iktar f’pożizzjoni li jirrispondi għal xi wħud minn dawn id-domandi b'mod preċiż minni, pero` nixtieq nagħti ftit background dwar il-kelma ‘’write-off’’.  Fil-fatt is-sistema tar-write-off tiġbor fiha l-mod ta' kif għandek taqta’ mill-kotba.  Ma ninsewx li hawnhekk aħna qed nitkellmu fuq sistema li kemm minħabba l-iżvilupp li qed isir fl-informatika kif ukoll minħabba li l-gvern qed joqrob għall-accruals din bilfors se tinbidel.  Meta xi ħaġa tkun unaccounted for, jitwaqqaf bord u ma jsibx irkaptu tagħha, biex din il-ħaġa tinqata’ mill-kotba hemm is-sistema tar-write-off.  Hawnhekk għandna każ ta’ mediċina li x-shelf-life tagħha ġiet expired, jiġifieri m'hijiex tajba aktar għall-konsum.  

Min-naħa tagħna, ma dħalniex biex insibu kemm kien hemm kwantita` ta’ expired drugs.   Probabbilment, bħalma qed jgħid is-Sur Bezzina, għalkemm il-konsum fl-isptar huwa kbir għax hemmhekk hemm iktar minn 1,000 pazjent, il-konsum ma jikkomparax ma’ dak li hemm ikkonsmat fl-isptar, u allura qegħdin nassumu - forsi m’aħniex korretti li nassumu - li l-volum ta’ written-off drugs minħabba li ġew expired m'huwiex daqshekk ... (Interruzzjonijiet)  Pero` nerġa` ngħid, qed nagħmlu ħażin li nassumu għax suppost aħna bħal San Tumas, irridu mmissu l-ħaġa u ma nassumux.

  THE CHAIRMAN:  Imma xi ammont bilfors irid jinqata' jekk se naqtgħuhom mill-kotba; ma tistax taqta’ x-xejn!  Jien nifhem li hemm xi valur li jrid jinqata’ mill-kotba.

  IS-SUR MICHAEL BEZZINA:  As such mhux valur irid jinqata', Sur President, imma numru.  

  THE CHAIRMAN:  Imma jekk qed jinqatgħu mill-kotba – jekk humiex se jinqatgħu mill-kotba tagħkom jew mill-kotba tad-Dipartiment tas-Saħħa m'huwiex importanti – bilfors irid ikun hemm valur.  Allura meta jkun hemm drugs mhux utilizzati jew expired, jiġifieri effettivament jiġu mormija, ma jkun hemm l-ebda accounting records tagħhom?  Ma jiġix stmat kemm huwa l-valur tagħhom?

  IS-SUR JOSEPH G. GALEA:  Irridu ngħidu hawnhekk li St. Vincent de Paule qatt ma xtara mediċini hu għax iġib il-mediċini mill-isptar, jiġifieri dawn qatt ma kellhom kwestjoni ta’ flus f'dan ir-rigward.  Issa, fuq rakkmandazzjoni tagħna, din ir-residenza se tibda tingħata l-flus sabiex tkun tista' tixtri l-mediċini, u allura kull mediċina li tinxtara minn din ir-residenza se jibda jkollha valur.   Barra minn hekk, ħafna drabi r-write-off ...  Semmejna l-karozzi, per eżempju.  Dawn ma jagħtux il-valur ta' karozza imma jgħidu "one motor vehicle", u għalhekk jekk ikun il-każ, dawn forsi jgħidu "so many packets containing so many pills se jiġu written off".  Pero` bl-ispjegazzjonijiet li ngħataw – u l-kollegi tiegħi qed jikkonfermawli – jidher li l-inċidenza ta’ write-off minħabba l-expiry date is on the low side.

  IS-SUR MICHAEL BEZZINA:  Fil-fatt, kif qal tajjeb il-permanent secretary, sa l-aħħar ta’ din is-sena l-flus allokati għall-pharmaceuticals tagħna jiġu mill-vot tad-dipartiment tas-saħħa u aħna nieħdu l-prodott qisna qed nixtru mingħajr flus.   Kull xahar aħna nagħmlu t-talba tagħna u l-fatt li every four weeks qed inġibu l-prodott mill-isptar San Luqa jfisser li diġa` qed nagħmlu forma ta' self-control dwar il-bżonnijiet li għandna, but we are speaking in terms of numbers not in terms of money.

Biex nirrispondi għall-mistoqsija li għamel l-Onor. Arrigo rrid ngħid li min minn fost l-istaff huwa entitled għall-mediċini għandu l-grey card.  Fil-fatt f'dan ir-rigward aħna nimxu bl-istess sistema tad-Dipartiment tas-Saħħa, u bħal min għandu l-karta r-roża u l-karta s-safra, l-istaff għandu l-karta l-griża.  Issa hawn irrid nagħmilha ċara li mhux kull impjegat huwa ntitolat għal free medication imma huma ntitolati għal dan il-benefiċċju biss dawk li jaħdmu fil-clinical area u għandhom kuntatt mas-swali, basta jkunu in possession of the grey card u jkollhom ir-riċetta neċessarja.   (Interruzzjonijiet)  Iva, aħna nafu min hu intitolat għall-free medication.  Ma jistax jiġi jitlob free medication il-kennies li jiknes il-boundaries tar-residenza St Vincent de Paule!   Ġaladarba dan m'għandux il-grey card, ma jistax jieħu l-mediċina free of charge.

  THE CHAIRMAN:  L-Onor. Farrugia.

  ONOR. MICHAEL FARRUGIA:  Il-mediċini li jiġu written off jintremew jew jintbagħtu l-isptar San Luqa?  U jekk jintremew, kif jintremew?

  IS-SUR MICHAEL BEZZINA:  Ftit tal-ġranet ilu nformajt lill-permanent secretary li wasal il-waqt - għaliex inġemgħu ftit mediċini mhux ħażin to be written off -  li hu jawtorizza lill-bord ħalli jiġu written off.   Jien naħseb li għandna nagħmlu kuntatt mad-Dipartiment tas-Saħħa għax sa l-aħħar tas-sena nibqgħu naqgħu taħthom.

  ONOR. MICHAEL FARRUGIA:  Bażikament jekk dawn jintbagħtu l-Health Department, se jinqatgħu minn x’imkien u l-valur tagħhom se jidher x’imkien.

  IS-SUR MICHAEL BEZZINA:  Bħala quantity jinqatgħu mingħandna imma bħala value jinqatgħu mill-GPS.

  ONOR. MICHAEL FARRUGIA:  Imma l-GPS kif se jkun jaf x'irmejt inti jekk ma tkunx informajtu b'dan?

  IS-SUR MICHAEL BEZZINA:  Għalhekk jagħmel sens li sakemm il-flus għadhom ma ġewx għandna ninfurmawhom dwar xi prodotti se niddisponu minnhom.

  ONOR. MICHAEL FARRUGIA:  U kif tiddisponi minnhom?

  IS-SUR MICHAEL BEZZINA:  Nifhem li nużaw l-istess proċedura li jużaw huma.

  ONOR. MICHAEL FARRUGIA:  Jiġifieri qed nassumi li intom se tibagħtu tinfurmaw lill-GPS, u mbagħad il-GPS jagħtikom il-go-ahead ta' kif se tagħmlu l-affarijiet?

  IS-SUR MICHAEL BEZZINA:  Iva, huwa se jgħidilna x'metodu għandna nużaw.

  ONOR. MICHAEL FARRUGIA:  Il-GPS se jagħtikom il-valur ukoll? 

  IS-SUR MICHAEL BEZZINA:  Iva.

  ONOR. MICHAEL FARRUGIA:  Jekk intom qatt ma ħriġtu flus biex tixtru l-mediċini, issa kif se jinqata' l-valur mill-kotba tagħkom?

  IS-SUR MICHAEL BEZZINA:  Għax hemmhekk inkunu qed nitkellmu fuq il-kwantita`.

  ONOR. MICHAEL FARRUGIA:  Allura ma tħossux li l-GPS għandu jkun informat ħalli fil-każ jinqatgħu mill-GPS bħala valur?

  IS-SUR JOSEPH G. GALEA:  Il-GPS se jkun informat għax dawn inħarġu mill-istocks tagħhom u ġew transferred bir-requisition b’kollox, pero` mhux bil-valur.  S’issa għadu ma daħalx il-konċett tal-valur, pero` aħna qed nipprovaw indaħħlu dan il-konċett bil-mod mal-gvern minħabba l-accruals.

  ONOR. MICHAEL FARRUGIA:  Il-GPS għandu all the information, kemm fuq il-valur kif ukoll fuq l-ammont filwaqt li r-residenza St. Vincent de Paule għandha l-ammont imma m’għandhiex il-valur.  Issa l-GPS ħareġ il-flus biex inxtraw dawk il-mediċini, u għalhekk if anything, l-expired items għandhom jiġu ritornati lill-GPS biex meta jiġu mormija min-naħa tal-GPS jiġu kkonsidrati anke bħala parti mill-expenditure ta' l-istess GPS.  Minn x’imkien il-valur irid jinqata' għax inkella jkunu qed jintremew l-affarijiet u l-valur ma jkun qed jidher imkien.  (Interruzzjonijiet)  Fl-aħħar mill-aħħar imbagħad inti l-espert fuq dawn l-affarijiet.

  THE CHAIRMAN:  Iktar rimarki, jekk jogħġobkom?  Jidher li m’hawnx aktar domandi għalhekk ngħaddu għall-item li jmiss li jirrigwarda l-Ministeru għal Għawdex u nistieden fuq il-Mejda magħna lill-uffiċjali konċernati.  

Is-Sur Robert Scerri, is-Sur Renaldo Cini u s-Sinjura Lucy Borg ħadu posthom madwar il-Mejda.

  THE CHAIRMAN: Forsi waħda mill-iktar affarijiet li tolqtok f’dan l-item partikolari hija li ma jidhirx li l-ordering tas-supplies kien iċċentralizzat, jiġifieri ma nafx jekk in-nies li kienu jagħmlu ordnijiet diretti minn suppliers diretti kenux awtorizzati li jagħmlu dan.  Għalhekk nixtieq nistaqsi jekk din is-sistema kenitx awtorizzata jew jekk kenitx sempliċement xi konswetudni li żviluppat mingħajr ħadd ma kkontrollaha u jekk din is-sitwazzjoni għadhiex tipprevali llum.

  IS-SUR ROBERT SCERRI (Assistent Direttur fid-Dipartiment tal-Customer Services):  Suppost li l-ordnijiet isiru direttament mill-istores, pero` jista’ jkun hemm xi drabi fejn, minħabba raġunijiet ta' urġenza, ikun hemm bżonn li jinxtara prodott mill-ewwel mis-sezzjoni partikolari, bħal ngħidu aħna, mis-sezzjoni tal-maintenance.  

  THE CHAIRMAN:  Imma jien nimmaġina li bejn l-istores u l-maintenance section fl-isptar m’hemmx xi distanza ta’ mijiet ta’ kilometri, jiġifieri naħseb li m'hijiex xi ħaġa diffiċli li jieħdu ħsieb l-istores li jagħmlu l-ordni.  X'sistema hija addottata meta l-maintenance section taqbad u tagħmel l-ordni hi?

  IS-SUR ROBERT SCERRI:  Suppost issir requisition mill-istores, pero` l-ħaddiema ta' l-istores ma jkunux xogħol filgħaxija u għalhekk jekk ikun hemm bżonn urġentement li ...

  THE CHAIRMAN:  Filgħaxija liema supplier ikun miftuħ?  Jien li staqsejt huwa jekk din is-sistema kienx awtorizzaha xi ħadd u jekk għadhiex tipprevali.

  IS-SUR ROBERT SCERRI:  Le, hemm ordni li x-xiri jrid isir mill-istores.

  THE CHAIRMAN:  Jiġifieri m'hemmx prevalenzi ta’ emerġenzi, hux hekk?

  IS-SUR ROBERT SCERRI:  Pero` jekk ikun hemm bżonn li tinxtara xi ħaġa urġentement, ix-xiri bilfors ikollu jsir.

  THE CHAIRMAN:  Allura mbagħad dan ix-xiri kif jiġi recorded tramite l-istores biex ikun hemm kontroll ta’ dak li jkun sar?

  IS-SUR ROBERT SCERRI:  Imbagħad l-għada filgħodu, meta l-istores ikunu miftuħin, l-impjegati ta' dawn l-istores jiġu nformati bir-requisition li tkun saret.

  THE CHAIRMAN:  Tista' tgħidli jekk dawn l-emerġenzi jinqalgħux spiss jew le?

  IS-SUR RENALDO CINI (Senior Principal fl-Isptar Ġenerali ta' Għawdex):  M'hijiex xi ħaġa li tiġri daqshekk komuni.  Kif għedna, meta tinqala' din is-sitwazzjoni, din tinqala' matul il-weekends jew wara l-ħin normali, pero` din is-sitwazzjoni tiġri rari ħafna.

  THE CHAIRMAN:  Nixtieq hawnhekk nistaqsi lill-Awditur jekk din is-sistema tmurx kontra l-financial regulations.

  IS-SUR JOSEPH G. GALEA:  Għalkemm is-sistema hija kontra r-regulations, f'każ ta' emerġenza bilfors ikollha ssir eċċezzjoni.  L-amministratur qed jgħidilna li din rari ssir, pero` meta sar l-eżami hemmhekk irriżulta li ta' min jikkummenta fuq l-inċidenzi tagħha.  Issa jidher li minn dak iż-żmien ‘il hawn saru kontrolli biex kemm jista’ jkun din iċ-ċirkostanza ma tiġrix daqshekk frekwenti.

  THE CHAIRMAN:  U f’każ li din l-inċidenza ssir mill-ward, tkun il-persuna in charge mill-ward li tagħmel dan ix-xiri jew inkella kwalunkwe persuna down the line?

  IS-SUR RENALDO CINI:  Bħalma għedt, l-inċidenza hija li meta jkun hawn każijiet bħal dawn it-talba ssir min-naħa tal-maintenance għal tiswijiet urġenti.  Fis-sezzjoni tal-maintenance hemm in charge inġinier.

  THE CHAIRMAN:  Imma f'każijiet bħal dawn xi proċedura jaddotta l-inġinier biex imbagħad l-għada l-affarijiet jiġu in line?

  IS-SINJURA LUCY BORG (Principal, Stores Section):  Ovvjament dan jinformana u ssir il-proċedura normali tar-requisition.

  THE CHAIRMAN:  L-importanti huwa li sserrħu moħħ dan il-Kumitat li l-inċidenza ta’ dawn l-affarijiet – li l-Awditur qal li ma tantx kienet eċċezzjoni, jiġifieri aktar kważi qed noqorbu lejn ir-regola – naqset.

  THE CHAIRMAN:  L-Onor. Arrigo.

  ONOR. ROBERT ARRIGO:  Meta wieħed jaqra r-rapport ta’ l-Awditur isib li l-Gozo General Hospital Stores ma tantx jinsabu f’sitwazzjoni happy.  Għalhekk xtaqt nistaqsi lill-Awditur x’se jsir biex dawn l-affarijiet jieqfu għax billi nżommu stock ta' affarijiet bħalma huma absolete machinery ...  Jekk il-levels ta' l-istocks ta' non-moveables għadhom hemmhekk u qed jiġu still ordered at the same rate, se jaslu sentejn oħra u se naraw l-istess ħaġa.  Sur Galea, f'dan ir-rapport inti qed tgħid li ma ġejt informat kważi b'xejn.

  IS-SUR JOSEPH G. GALEA:  Mr Chairman, bir-rispett kollu, jien naħseb li din id-domanda trid tiġi ndirizzata mod ieħor.  X’inhuma jagħmlu n-nies responsabbli biex dawn il-weaknesses li jeżistu jiġu identifikati?  Ix-xogħol tagħna se jkun li fuq dak li kkommettew ruħhom, jew fil-korrispondenza magħna jew waqt li qed jagħtu l-evidenza tagħhom lilkom hawnhekk, aħna nagħmlu follow-up biex naraw jekk hux veru ġew f'posthom jew kienx hemm xi diffikultajiet għaliex ma setgħux ipoġġuhom f’posthom.  

  ONOR. ROBERT ARRIGO:  Li ridt ngħid jien huwa li dan pjuttost huwa rapport iebes u allura xtaqt nistaqsi humiex se jittieħdu l-passi min-naħa ta’ Għawdex biex l-affarijiet jiġu rranġati.

  THE CHAIRMAN:  L-uffiċjali jistgħu jagħtuna risposta.

  IS-SUR ROBERT SCERRI:  Rigward is-slow moving items nista’ ngħid li dawn m'humiex qed jiġu stocked iktar, jiġifieri li hemm huwa l-istock li baqa' u dan m'għadux jiżdied.  B'hekk dan l-istock ma żdiedx lanqas matul is-sena li fiha sar l-audit.  (Interruzzjonijiet)  Imma skond ta' xiex ikun l-istock għax mhux kull stock jiġi expired; jista' jiġi obsolete.

  THE CHAIRMAN:  L-iktar li kien hemm minn dawn l-items kienu fil-maintenance section.   Milli nista’ nifhem kienu jinxtraw spare parts għal vetturi u inġenji li ma kenux jintużaw.

  IS-SUR ROBERT SCERRI:  Jista' jkun ukoll li kienu jintużaw u ma baqgħux jintużaw minn dakinhar ‘il hawn.

  THE CHAIRMAN:  Imma jekk ħaġa kienet absolete, għaliex kienet tiġi stocked?  Nixtieq nistaqsi wkoll jekk dawn kenux jibqgħu idle fuq l-ixkaffa jew inkella kinux jiġu disposed of għax huma absolete.  Dawn huma żewġ affarijiet kontradittorji; bħal meta jkollok video recorder bit-tape u inti tmur tixtri c-cds jew bil-maqlub.

  ONOR. ROBERT ARRIGO:  Sur President, nixtieq nistaqsi jekk hemmx xi ħadd li qed jawtorizza li wieħed jixtri spare parts għal absolete machinery.    

  IS-SUR ROBERT SCERRI:  Dawn huma items li meta nxtraw jista’ jkun li kien hemm bżonnhom.  Jista' jkun ukoll li nżammew fl-istores minħabba ...

  THE CHAIRMAN:  Nixtieq nagħmel osservazzjoni.  Kien hemm xi raġuni għaliex il-permanent secretary ma ġiex?

  IS-SUR ROBERT SCERRI:  Għax huwa msiefer.

  THE CHAIRMAN:  Meta siefer?

  IS-SUR ROBERT SCERRI:  Jew nhar il-Ħadd jew inkella nhar it-Tnejn.

  THE CHAIRMAN:  Nista' nkun naf jekk qabel ma siefer għarrafkomx jew tkellimx magħkom dwar dan ir-rapport?  Kien hemm xi briefing magħkom fuq il-fatt li se tkunu preżenti quddiem il-PAC min-naħa tal-permanent secretary?

  IS-SUR ROBERT SCERRI:  Il-permanent secretary kien imsiefer il-ġimgħa l-oħra, imbagħad ġie fil-weekend u reġa` siefer.

  THE CHAIRMAN:  Jiġifieri ma kellkom l-ebda briefing miegħu dwar il-meeting tal-lum quddiem il-PAC?

  IS-SUR ROBERT SCERRI:  Le.

  THE CHAIRMAN:  Aktar domandi?  L-Onor. de Marco.

  ONOR. MARIO DE MARCO:  Fir-rapport ta’ l-Awditur Ġenerali kien hemm irrikkmandat li jsir board of survey. Ir-rapport tal-board of survey ġie konkluż?  X’kienu r-rakkmandazzjonijiet u x’sar fuqhom?

  IS-SUR RENALDO CINI:  Saret talba lid-dipartiment tal-corporate services biex jitwaqqaf board of survey pero` sal-lum għadu ma ġiex konkluż.

  ONOR. MARIO DE MARCO:  Imma l-bord twaqqaf?

  IS-SUR RENALDO CINI:  Le, għadu ma twaqqafx.

  THE CHAIRMAN:   Meta saret it-talba allura?

  IS-SUR RENALDO CINI:  Ilha ssir għal snin sħaħ, pero` s’issa għadna għaddejjin bl-istess problema li għandna ħafna stock out-of-date u dan il-bord qatt ma twaqqaf.

  THE CHAIRMAN:  Il-bord irid jitwaqqaf biex jagħmel analisi ta’ dan l-istock u ta’ din iċ-ċirkostanza.  Kien il-permanent secretary li talab biex jitwaqqaf dan il-bord?

  IS-SUR RENALDO CINI:  Le, aħna bħala sptar għamilna talba lid-director corporate services fil-Ministeru għal Għawdex kemm-il darba dwar dan, pero` s’issa dan il-bord għadu qatt ma twaqqaf.

 THE CHAIRMAN:   U d-director corporate services mhux qiegħed hawnhekk.   Jien naħseb li dan l-item – u hawnhekk nitlob il-parir ta’ l-Awditur Ġenerali –għandna naġġornawha għal darb’oħra u ninsisti li jkunu hawn kemm il-permanent secretary kif ukoll id-director coporate services.   Ma jistax ikun li jintalbu li jitwaqqaf bord biex jaraw il-loġika li jinxtraw affarijiet li huma obsolete u mbagħad jiġu maħżuna jew inkella disposed of u dan il-bord ma jitwaqqaf qatt.   Din hija xi ħaġa li trid tiġi nvestigata.

  ONOR. MARIO DE MARCO:  Naħseb li wieħed irid jagħmel distinzjoni bejn xiri ta' obsolete items u xiri ta' items li kienu tajbin meta nxtraw, però ġew obsolete għax għadda ż-żmien.  U għalhekk hemm bżonn li jkun hemm a board of survey biex ikun hemm din l-ispjegazzjoni.  Hemm distinzjoni kbira bejn ħaġa u oħra u huwa fl-interess ta’ kulħadd li dan jiġi ċċarat.

 THE CHAIRMAN:  Għalhekk jien nissuġġerixxi li dan l-item jiġi differit għal darb’oħra u s-segretarja tinforma lill-permanent secretary u lid-director corporate services sabiex ikunu preżenti flimkien mas-sinjuri ħalli jagħtu r-risposti lil dan il-Kumitat.    

L-item li jmiss huwa l-millenium celebrations.  Nitlob lill-uffiċjali nkarigati jersqu ‘l quddiem. 

Is-Sur Charles Mizzi, Dr. Paul Mifsud u s-Sur Aldo Cutajar ħadu posthom madwar il-Mejda.

  THE CHAIRMAN:  Is-Sur Mizzi xtaq jgħid xi ħaġa.

  IS-SUR  CHARLES MIZZI (Segretarju Permanenti fil-Ministeru ta’ l-Edukazzjoni):  Mr Chairman, billi inti għedt biex jersqu 'l quddiem l-uffiċjali nkarigati, xtaqt nispjega s-sitwazzjoni personali tiegħi hawn illum.  Jien ili fil-kariga ta' segretarju permanenti mill-1 ta’ Awissu ta’ din is-sena u mill-elezzjoni 'l hawn, id-dipartiment tal-kultura li kien jifforma parti mill-Ministeru ta’ l-Edukazzjoni, issa huwa parti mill-ministeru għaż-Żgħażagħ u Kultura.   Infatti dawn iż-żewġ sinjuri li għandi ħdejja, ma jirrispondux lili imma jirrispondu lill-permanent secretary tagħhom f’ministeru l-ieħor.  Ipprovajt nispjega din is-sitwazzjoni lill-iskrivani tal-Kamra, però qaluli li kelli niġi minħabba l-fatt li intom bgħattu għalija.  Jien qiegħed hawnhekk b'rispett lejkom, biex ma nonqoskomx.   

  THE CHAIRMAN:  Nirringrazzjawk ta’ l-ispjegazzjoni u nifhmu li l-mistoqsijiet ikunu aktar jistgħu jirrisponduhom is-sinjuri.

  DR. PAUL MIFSUD (Direttur Eżekuttiv tal-Kunsill Malti għall-Kultura u l-Arti):  Sur President, jien dħalt fil-kariga ta' Direttur Eżekuttiv tal-Kunsill Malti għall-Kultura u l-Arti mill-1 ta’ Jannar li għadda u ma kont involut xejn fiċ-ċelebrazzjonijiet tal-millennium. 

  THE CHIARMAN:  Tistgħu tgħiduli jekk ġiex xi ħadd li huwa responsabbli miċ-ċelebrazzjonijiet tal-millennium?

  DR. PAUL MIFSUD:  Jien talbuni niġi u ġejt.

  THE CHAIRMAN:  Bir-rispett kollu, intom kontu tafu li l-mistoqsijiet se jkunu dwar il-millennium celebrations u nistenna minn min hu responsabbli li jekk m’huwiex  kapaċi jirrispondi, isib jew iġib lil xi ħadd miegħu jassistih ħalli jkun jista’ jwieġeb għall-mistoqsijiet li nagħmlulu.   

  DR. PAUL MIFSUD:   Jien qaluli biex niġi llum.  Għall-ħabta tal-11:00 a.m. ċempilli l-Iskrivan tal-Kamra u jiena ġejt, pero` sa hemmhekk nista’ nasal; żgur li ma nistax nordna lill-permanent secretary jew lil xi ħadd ieħor biex jiġi għaliex dak m’huwiex kompitu tiegħi.

  THE CHIARMAN:  Imma int kont mgħarraf li se tiġi hawnhekk biex tirrispondi dwar il-millennium celebrations u ġejt hawnhekk sempliċement biex tgħidilna li int ma kontx involut fil-millennium celebrations.  Stajt għaddejt il-komunikazzjoni lis-segretarja.

   DR. PAUL MIFSUD:  Għaddejtha, iżda qaluli li aħjar niġi.

   THE CHAIRMAN:  Allura ma stajtx tissuġġerixxi lil xi ħaddieħor?  Din hi l-mistoqsija li qegħdin nagħmlu.  Ma stajtx tgħid lil xi ħadd ieħor mid-dipartiment konċernat biex jiġi miegħek?

  DR. PAUL MIFSUD:  Ma deherlix li hu kompitu tiegħi li nsemmi ismijiet oħrajn biex jiġu quddiem dan il-Kumitat.   Bħalma qalu lili setgħu qalu lil ħaddieħor.

  THE CHAIRMAN:  Skużi, imma dan il-Kumitat ma jkunx jaf min huma l-persuni responsabbli fid-dipartiment. Aħna nibagħtu għall-permanent secretary, imbagħad sta għad-dipartiment li jibgħat lin-nies responsabbli.   Jien, Charles Mangion, chairman ta’ dan il-Kumitat ma nafx min huma l-persuni responsabbli.   Għax jekk ma tafux min hu responsabbli intom li qegħdin fid-dipartiment, kif nistgħu nkunu nafu aħna jew il-kollegi tagħna hawnhekk?   Din hija irresponsabbiltà.   Issa hawn xi ħadd li jista’ jirrispondina fuq din l-item?

  IS-SUR ALDO CUTAJAR (Senior principal fl-ex Department of Culture):  Fi żmien il-millennium celebrations jien kont head of accounts jiġifieri ħafna affarijiet li hawn f’dan ir-rapport nista’ nirrispondihom jien.   

  THE CHAIRMAN:  Nirringrazzjak. 

  ONOR. ROBERT ARRIGO:  Third time lucky.  Allura intom ma kontux tafu li kien se jirrispondi hu?

  IS-SUR CHARLES MIZZI:  Aħna ġibnieh magħna għax kien l-iktar wieħed li ndikawli mill-institutional memory ta' fejn ġejt jien li seta’ jirrispondi; billi kien qabel hemmhekk jista’ jipprovdina bit-tweġibiet.   Però nagħmilha ċara li m’iniex qed nitfgħu prima fruntiera għax we're talking of a senior principal mentri jien jidhirli li r-responsabbiltajiet ta’ l-affarijiet li qed nitkellmu fuqhom huma responsabbiltajiet ta’ min ikun f’pożizzjoni tiegħi, jiġifieri ta' segretarju permanenti, anke jekk dak li nqala' huwa ta’ tant permanent secretaries ilu.   Is-Sur Cutajar ġie biex jgħinna – fil-fatt kien bis-sick leave u daħal illejla proprju biex ma jonqoskomx -  imma rridu nżommu quddiem għajnejna  li he is a senior principal.

  THE CHAIRMAN:  Jien nrringrazzjak talli qed tgħid li tassumi r-responsabbiltà u nirringrazzja wkoll lis-sinjur li ġie biex jirrispondi.

Hawn domandi?  L-Onor. De Marco.

  ONOR. MARIO DE MARCO:  Jien jidhirli li kien ġie stabbilit kumitat għaċ-ċelebrazzjonijiet tal-millennium, allura nixtieq nistaqsi jekk iċ-chief executive tal-kumitat jew xi rappreżentant ieħor ta' dak il-kumitat huwiex preżenti illum jew jistgħux jinġiebu għal xi laqgħa oħra.

  THE CHAIRMAN:  Naħseb li l-aħjar mod ikun li l-ewwel naraw nistgħux nagħmlu progress, imbagħad jekk ikun hemm bżonn nerġgħu ngħidu lill-persuni li kienu responsabbli hands-on biex jattendu għal-laqgħa li jmiss. 

F'parti mill-accounts li għandna jidher li kienu saru xi overpayments during the millennium celebrations.  Inġabru dawn l-overpayments li kienu jammontaw għal xi Lm1,800?   Nistaqsi wkoll jekk baqax xi kredituri oħra sal-lum li għad iridu jitħallsu.

 IS-SUR ALDO CUTAJAR:  Għall-ewwel mistoqsija ngħid li l-flus baqgħu ma nġabrux.  Id-dipartiment - illum il-ġurnata kunsill - innotifikahom u fl-assenza tar-risposta tagħhom li jirrifondulna l-flus, aħna għaddejna l-każ lill-Attorney General.  

  THE CHAIRMAN:   Taf jekk ħarġux xi ittri uffiċjali jew mandati kontra tagħhom?

  IS-SUR ALDO CUTAJAR:  Iva, nikkonferma li ħarġu.   

  THE CHAIRMAN:  Mela qegħdin fl-istadju ta’ legal action fuq dan.

  ONOR. MARIO DE MARCO:  Taw xi raġuni għaliex mhux se jirrifondu l-flus?

  IS-SUR ALDO CUTAJAR:  Le, dawn assolutament injorawna u ma tawx każ l-ittri tiegħi.

  ONOR. MARIO DE MARCO:  Jiġifieri fir-risposta ma qalux li ma jaqblux li kien hemm overpayment jew xi ħaġa hekk?

  IS-SUR ALDO CUTAJAR:  Kien hemm tnejn minnhom li ppruvaw ibenġluha imma ovvjament aħna ma aċċettajniex ir-risposta tagħhom.

  ONOR. MARIO DE MARCO:  Fir-rapport ta’ l-Awditur hemm riferenza għal diversi affarijiet li kienu nxtraw għal parti miċ-ċelebrazzjonijiet u ma nafx x’tip ta’ handover kien sar jew lid-dipartiment tal-kultura jew x’sar minnhom dawn l-affarijiet.   Qatt sar inventarju ta’ l-oġġetti li fil-fatt kienu nxtraw?

  IS-SUR ALDO CUTAJAR:  To the best of my knowledge, nista’ ngħid li  nventarju ta’ dawn l-affarijiet as such qatt ma sar, pero` meta nqalgħet l-audit query mill-Awditur Generali jien ippruvajt nagħmel riċerka biex nara fejn spiċċaw l-affarijiet li ntużaw għall-millennium celebrations u rriferejt il-findings tiegħi lid-Director Corporate Services u lill-Uffiċċju ta’ l-Awditur.  

  ONOR. MARIO DE MARCO:  Nassumi li dan l-inventarju jista' jsir billi wieħed jara l-invoices u jara l-affarijiet li nxtraw u li m’humiex disposable.

  IS-SUR ALDO CUTAJAR:   Kien hemm affarijiet li reġgħu nbiegħu.   

  ONOR. MARIO DE MARCO:  Fair enough, imma minn hemmhekk naħseb li wieħed jista’ jasal għall-konklużjoni ta’ x’suppost wieħed isib; fejn spiċċaw l-affarijiet hija ħaġa oħra.   Jista’ jsir dan l-eżerċizzju ta’ x’suppost wieħed isib?  Ħalli nerġa’ nispjega.   Biex nistabbilixxu fejn spiċċaw l-affarijiet naħseb li l-ewwel għandna nistabbilixxu x’inxtara.  Minn dawn l-affarijiet li nxtraw  ovvjament hemm ċerti affarijiet li kienu disposable, allura żgur m'intix se ssibhom, u nassumu li hemm affarijiet li ma kenux disposable u suppost jeżistu x’imkien.   Sar dan l-eżerċizzju biex nistabbilixxu x’suppost għadu jeżisti llum?

  IS-SUR ALDO CUTAJAR:  Forsi ma sarx daqshekk fil-fond; kulma għandna dwar il-millennium celebrations huma ftit dokumenti.  Dawn  kienu ġew trasferiti għall-ministeru mid-Dar tal-Mediterran għall-Konferenzi, fejn kien housed il-millennium committee, u mill-ministeru ġew għandna għax aħna konna nieħdu ħsieb il-pagamenti tagħhom.   Jien ippruvajt nagħmel jigsaw puzzle minn dawk il-files li kien hemm ħalli nara nistax naqbad tarf ta’ x'affarijiet kien hemm li ntużaw għall-millennium celebrations u li spiċċaw f’dipartimenti oħrajn.   Jiġifieri jien sa hemmhekk biss wasalt, fis-sens li identifikajt ftit mill-affarijiet li kien hemm dokumentati. 

  ONOR. MARIO DE MARCO:  GĦamilt lista ta' dawn l-affarijiet?

  IS-SUR ALDO CUTAJAR:  Kien hemm lista u fil-fatt sibtha.

  ONOR. MARIO DE MARCO:  Diġà kienet saret lista mill-kumitat eżistenti?   

  IS-SUR ALDO CUTAJAR:  Eżattament.

  ONOR. MARIO DE MARCO:  Sar eżerċizzju biex wieħed isib jekk l-affarijiet indikati fil-lista jeżistux jew le?

  IS-SUR ALDO CUTAJAR:   Min-naħa tagħna le għaliex ma kenitx responsabbiltà tagħna.

  ONOR. MARIO DE MARCO:   Tafu jekk jeżistux jew le l-affarijiet li kienu fuq dik il-lista?

  IS-SUR ALDO CUTAJAR:  Ma nistax nikkonfermalek jekk kenux jeżistu jew le.  (Interruzzjonijiet)  Qed tistaqsini jekk għadhomx jeżistu llum?  Iva, hemm affarijiet minnhom li għadhom jeżistu, fil-fatt qiegħed dokumentat li marru ġo section fl-education department. 

  IS-SUR  JOSEPH G. GALEA:   Bil-permess tagħkom nagħmel intervent żgħir.  Is-Sur Cutajar kellu lista - ma nafx hijiex comprehensive jew le -  u aħna konna ħadna sample żgħir ta' l-assets li kienu jiswew Lm12,000.   Però fl-intervall – aħna ma kellniex risposti meta pubblikajna dan ir-rapport għax ir-risposti ġew fi Frar - komplejna nindagaw u mill-informazzjoni li għandna jirriżulta li ġew trasferiti St. James Cavalier, però għadna ma sibniex l-audit trail tagħhom.  Ħafna minnhom, ma nistgħux niċċertifikaw at this point in time li dak li nxtara qiegħed hemm, però għallinqas issa qiegħed jidher li hemm daqsxejn ta’ spjegazzjoni fejn marru dawk l-assets li swew daqstant flus.   

  ONOR. ROBERT ARRIGO: Min ħallas kontijiet darbtejn huwa l-istess bniedem?   Jekk saru ħlasijiet lin-nies who were not VAT registered, iċċarġja l-VAT fuq dawn l-invoices?  Kemm kien l-ammont li ntnefaq b’kollox għall-millenium celebrations u kemm hu l-ammont li huwa black area?  

  IS-SUR JOSEPH G. GALEA:  Min-naħa ta’ l-uffiċċju ħdimna biex sibna xi fatturi u spejjeż li saru u ġbarna total, però dejjem mid-dokumenti li sibna.   Aħna tlabna proprju lid-dipartiment biex jagħtihulna.   Wasalna biex tajnieh il-workings tagħna biex ma noħorġux figuri li forsi jkunu żbaljati għax wara kollox dak mhux xogħolna.  Nista’ ngħid li dawn baqgħu ma tawniex il-figura aħħarija ta’ l-ispejjeż li nixtiequ li nkunu f’pożizzjoni li nirrapportaw dwarha hawnhekk.  (Interruzzjonijiet)  Onorevoli, is-somma li nagħtu aħna tkun fuq dak li sibna u  l-figura li sibna aħna hija 'l fuq minn Lm800,000.   

  THE CHAIRMAN:   Din hija d-diskrepanza?

  IS-SUR JOSEPH G. GALEA:  Le, dawk huwa t-total li ntnefaq. Aħna m’għamilniex total biex insibu d-diskrepanza; għamilna sample checking u semmejna dak in-number of assets costing Lm12,598 which fell within the examination.       

Nixtieq nikkjarifika li l-figura li tajt ma ntnefqitx f’sena waħda, imma ntnefqet fl-1999, fis-sena 2000 u komplew jitħallsu anke fl-2001.

  IS-SUR CHARLES MIZZI:  Fost l-affarijiet imsemmija fir-rapport li saru mhux kif kien mixtieq kien hemm il-fatt li l-VAT ta’ min kien qiegħed ibigħ is-servizzi ma kienx qiegħed jingħata lill-VAT department.  Kien hemm ukoll l-element l-ieħor li l-income tax department ma kienx qed jiġi nfurmat kemm ħadu l-individwi għal skop ta’ taxxa.   Mill-aħħar li ltaqa’ l-kumitat dwar dan, jien informat li kemm lill-VAT Department, kemm lill-Income Tax Department kif ukoll lill-individwi ntbagħtitilhom l-informazzjoni biex it-taxxa tkun tista’ tinġabar peress li dan il-kumitat ma kienx għamel l-affarijiet b'mod li dawn setgħu jinġabru.   

Kelli informazzjoni wkoll li sar tentattiv biex jinġabru lura d-double payments li saru, imma milli qed nisma’ lis-Sur Cutajar jgħid dawn għadhom ma nġabrux.  Dawk huma l-affarijiet li stajt nirrapporta min-naħa tiegħi.

  THE CHAIRMAN:  Peress li d-dipartiment tal-kultura issa m’għadux jeżisti, saru xi proċeduri u ttieħdu xi miżuri ta’ kontroll fit-transizzjoni għal din l-entità l-ġdida, biex l-affarijiet ma jirrepetux ruħhom?

  DR. PAUL MIFSUD:  Iva, issa għandna account tagħna mħallsa mill-kunsill, bħala auditors għandna l-PriceWaterhouse Coopers u mxejna fuq ir-rakkmandazzjonijiet ta’ l-Awditur Ġenerali. 

  THE CHAIRMAN:  Aktar mistoqsijiet?   Jidher li m’hawnx aktar mistoqsijiet u għalhekk naġġorna l-laqgħa.  Ovvjament jibqa’ pendenti l-item li aġġornajna għal seduta oħra.   Il-ħsieb hu li niltaqgħu ħmistax oħra b’aġenda li tiġi komunikata aktar tard.  Nirringrazzjakom.

Fit-8:38 p.m. il-Kumitat aġġorna.

